
 «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» և մի շարք այլ օրենքներում փոփոխություններ և լրացումներ կատարելու մասին օրենքների նախագծերի 
	Արդարադատության նախարարություն

	11.10.2021թ.

	
	/27.3/32116-2021

	[bookmark: _GoBack]Հաշվի առնելով, որ «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին», «Ջրի ազգային ծրագրի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Ջրի ազգային քաղաքականության հիմնադրույթների մասին» Հայաստանի Հանրապետության օրենքում փոփոխություններ և լրացում կատարելու մասին», «Գործունեության իրականացման ծանուցման մասին» օրենքում լրացում կատարելու մասին», «Հայաստանի Հանրապետության հարկային օրենսգրքում լրացումներ և փոփոխություն կատարելու մասին», «Պետական տուրքի մասին» Հայաստանի Հանրապետության օրենքում  փոփոխություն և լրացումներ կատարելու մասին», «Վարչական իրավախախտումների վերաբերյալ օրենսգրքում լրացում և փոփոխություններ կատարելու մասին»  օրենքների  նախագծերի փաթեթի առնչությամբ լրացուցիչ ուսումնասիրություն կատարելու անհրաժեշտություն կա և ղեկավարվելով «Նորմատիվ իրավական ակտերի մասին» օրենքի 6-րդ հոդվածի 6-րդ մասով՝ տեղեկացնում ենք, որ Ձեր՝ 2021 թվականի սեպտեմբերի 16-ի թիվ 1/14.2/11308-2021 գրությամբ հայցվող պետական փորձագիտական եզրակացության տրամադրման ժամկետը երկարաձգվում է 10 աշխատանքային օրով:
	Ընդունվել է։
Ընդունվել է ի գիտություն։

	Արդարադատության նախարարություն

	21.10.2021թ.

	
	/27.3/33708-2021

	«Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) կապակցությամբ ներկայացնում ենք հետևյալ առաջարկությունները և դիտողությունները.	
	1. Հաշվի առնելով, որ «Նորմատիվ իրավական ակտերի մասին» օրենքի 16-րդ հոդվածով այլևս նախատեսված չէ «և(կամ)» շաղկապը՝ անհրաժեշտ է Նախագծի ամբողջ փաթեթում կիրառված «և(կամ)» շաղկապը փոխարինել «կամ» շաղկապով:
	2. Նախագծի 1-ին հոդվածով լրացվող «խիստ փոփոխված ջրային մարմնի» հասկացության մեջ «մարդածին ազդեցության հետևանքով» արտահայտությունը առաջարկում ենք նշել «մարդու գործունեության արդյունքում» արտահայտությունից հետո՝ փակագծերի մեջ՝ հաշվի առնելով, որ դրանք ունեն նույն իմաստը:
	3. Նախագծի 4-րդ հոդվածի 1-ին մասի 1-ին կետով Օրենսգիրք 7-րդ հոդվածի 4-րդ կետում՝ «ապահովումը» բառից հետո լրացվող «օգտագործելով արդի տեխնոլոգիաները» հասկացությունը ունի հստակեցման կարիք:
	4. Նախագծի 5-րդ 1-ին մասի 2-րդ մասով լրացվող 24-րդ կետում «փոփոխության» բառերից հետո անհրաժեշտ է լրացնել «նկատմամբ ջրային ռեսուրսների» բառերով՝ նկատի ունենալով Նախագծի 1-ին հոդվածով լրացվող՝ «կլիմայի փոփոխության նկատմամբ ջրային ռեսուրսների հարմարվողականություն» հասկացությունը:
	Նույն դիտողությունը վերաբերելի է Նախագծի ամբողջ տեքստին՝ հաշվի առնելով, որ նկատի է ունեցվել կլիմայի փոփոխության նկատմամբ ջրային ռեսուրսների հարմարվողականությունը:
	








5. Նույն հոդվածում առաջարկում ենք նաև նախատեսել դրույթ՝ Օրենսգրքի 10-րդ հոդվածի վերջին պարբերությունում՝ «առավել» բառից հետո «համապարփակ,» բառով լրացնելու մասին:
	6. Նախագծի 10-րդ հոդվածում նշվում է «մոնիտորինգի իրականացման ծրագրի» մասին, ինչի կապակցությամբ հարկ ենք համարում նշել, որ հասկանալի չէ՝ ի՞նչ ծրագրի մասին է խոսքը կամ ու՞մ կողմից պետք է կատարվեն ծրագրի պահանջները՝ հաշվի առնելով, որ ինչպես ՀՀ ջրային օրենսգրքով, այնպես էլ  ջրային ռեսուրսների մոնիտորինգի իրականացման կարգը սահմանող՝ ՀՀ կառավարության 2003 թվականի մայիսի 22-ի N 639-Ն որոշմամբ մոնիտորինգի ծրագրի մասին խոսք չկա:
	7. Նախագծի 17-րդ հոդվածի 1-ին մասի 2-րդ կետով լրացվող նոր մասի համաձայն՝        ջրօգտագործման թույլտվության պայմանների կամ պահանջների խախտումը հավաստող փաստաթուղթ է համարվում ջրային ռեսուրսների կառավարման և պահպանության մարմնի կողմից կազմված խախտման վերաբերյալ արձանագրությունը, ինչի կապակցությամբ հարկ ենք համարում նշել, որ Վարչական իրավախախտումների վերաբերյալ ՀՀ օրենսգրքի 251-րդ հոդվածի համաձայն՝ վարչական իրավախախտման վերաբերյալ գործի վարույթում՝ վարչական իրավախախտման առկայությունը կամ բացակայությունը, տվյալ անձի մեղավորությունն այն կատարելու մեջ և գործի ճիշտ լուծման համար նշանակություն ունեցող այլ հանգամանքներ հաստատվում են վարչական իրավախախտման վերաբերյալ արձանագրությամբ, վարչական պատասխանատվության ենթարկվող անձի բացատրություններով, տուժողի, վկաների ցուցմունքներով, փորձագետի եզրակացությամբ, իրեղեն ապացույցներով, իրեր և փաստաթղթեր վերցնելու վերաբերյալ արձանագրությամբ, ինչպես նաև այլ փաստաթղթերով:
	Ուստի, Նախագիծը այս մասով ունի խմբագրման կարիք՝ հաշվի առնելով, որ ինքնին արձանագրությունը չի կարող հանդիսանալ խախտման փաստը հավաստող փաստաթուղթ: Այդպիսի փաստթուղթ կարող է հանդիսանալ ջրային ռեսուրսների կառավարման և պահպանության մարմնի կողմից ընդունված համապատասխան վարչական ակտը:
	Նույն հոդվածում «30.2-րդ հոդվածը» բառերը անհրաժեշտ է փոխարինել «30.2-րդ հոդվածի» բառերով:
	8. Նախագծի 19-րդ հոդվածի 2-րդ մասով լրացվող՝ «էկոլոգիական թողքի հաշվառման (առցանց հոսքաչափական սարքավորումների տեղադրում),» ձևակերպումն առաջարկում ենք խմբագրել՝ հաշվի առնելով այն հանգամանքը, որ էկոլոգիական թողքի հաշվառումը և առցանց հոսքաչափական սարքավորումների տեղադրումը ըստ էության չեն նույնանում: Եթե առաջարկվող լրացման նպատակը եղել է այն, որ այդպիսի հաշվառման համար անհրաժեշտ է առցանց հոսքաչափական սարքավորումների տեղադրում, ուստի առաջարկում ենք հստակեցնելով նաև այդպիսի սարքավորման տեղադրման հետ կապված հարցերը՝ նկատի ունենալով Նախագծի 25-րդ հոդվածի կարգավորումները, որտեղ կարգավորվում են միայն ջրօգտագործման փաստացի չափաքանակները հաշվառելու համար տեղադրվող ջրահաշվիչ սարքերի տեղադրման հարցերը, իսկ էկոլոգիական թողքի հաշվառման համար առցանց հոսքաչափական սարքավորումների տեղադրման հարցերը դուրս են մնացել կարգավորումներից:
	9. Նախագծի 20-րդ հոդվածի 1-ին մասի 1-ին կետով նախատեսված փոփոխության առաջարկում ենք Օրենսգրքի 33-րդ հոդվածի 4-րդ մասում «ենթակա են վերանայման» բառերից հետո անհրաժեշտ է լրացում կատարել նաև ջրավազանային կառավարման պլանի փոփոխություն նախատեսող իրավական ակտի մասով:
	Միևնույն ժամանակ, առաջարկում ենք նույն մասում «փոփոխություններ» բառերից հետո լրացնել «(լրացումներ)» բառերով:
	Նույն դիտողությունները վերաբերելի են նաև Նախագծի 21-րդ հոդվածով շարադրվող 33.1-րդ հոդվածի 1-ին մասի 1-ին կետին:
	10. Նախագծի 21-րդ հոդվածով լրացվող 33.1-րդ հոդվածով կարգավորվում են ջրօգտագործման թույլտվության վերանայման հետ կապված հարցերը, մինչդեռ հստակեցված չի՝ որո՞նք են վերանայման հետևանքները, վերանայման արդյունքում ի՞նչ որոշումներ կարող են կայացվել:
	11. Նախագծի 21-րդ հոդվածով լրացվող 33.1-րդ հոդվածի 1-ին մասի 2-րդ կետում նշված՝ Հայաստանի Հանրապետության ամբողջ տարածքում կամ դրա մի մասում սակավաջրության կամ երաշտի մասին կառավարության որոշումն ուժի մեջ մտնելը՝ համաձայն Օրենսգրքի 30.2-րդ հոդվածի 1-ին մասի 1-ին կետի՝ հանդիսանում է ջրօգտագործման թույլտվության կասեցման հիմք, ուստի հասկանալի չէ՝ կասեցման ընթացքու՞մ պետք է իրականացվի վերանայումը թե ոչ:

	


12. Նույն հոդվածի 2-րդ մասում հստակաեցնել՝ ջրօգտագործման թույլտվությունը վերանայման համար ջրօգտագործողների կողմից ու՞մ կամ ո՞ր մարմնին է ներկայացվելու:


	13. Նույն հոդվածի 5-րդ մասի համաձայն՝ սույն հոդվածի 2-րդ մասով սահմանված ժամկետում ջրօգտագործողի կամ նրա կողմից լիազորված անձի կողմից ջրօգտագործման թույլտվության իր օրինակը չվերադարձնելու դեպքում, այն ճանաչվում է ուժը կորցրած, մինչդեռ նշված կարգավորումը դիտարկելով Օրենսգրքի 30.2-րդ հոդվածով կարգավորվող ջրօգտագործման թույլտվությունների կասեցումը կարգավորող հոդվածի համատեքստում՝ կարծում ենք նպատակահարմար է նշված դեպքում ջրօգտագործման թույլտվությունը կասեցնել ոչ թե ուժը կորցրած ճանաչել՝ հաշվի առնելով, որ իրենց բնույթով առավել խիստ խախտումների դեպքում, օրինակ՝ ջրօգտագործողի կողմից ջրօգտագործման թույլտվության պահանջների կամ պայմանների խախտման դեպքում, օրենսդրի կողմից նախատեսվել է թույլտվությունը կասեցնելու մեխանիզմ: Եվ  կասեցման ժամկետում ջրօգտագործման թույլտվության պայմանների խախտումները չվերացնելու դեպքում միայն նոր ճանաչել ուժը կորցրած: Նշված առաջարկությունը բխում է նաև Օրենսգրքի 34-րդ հոդվածի 2-րդ մասով սահմանված՝ ջրօգտագործման թույլտվությունն ուժը կորցրած է ճանաչելու օրենքով նախատեսված հիմքերից:
	14. Նույն հոդվածի 3-րդ մասում «վերանայվում են» բառերից հետո լրացնել «դրանց ներկայացումից հետո» բառերով՝ հստակեցնելու համար սահմանված ժամկետի՝ 30 աշխատանքային օրվա հաշվարկման սկիզբը:
	15. Նույն հոդվածի 7-րդ մասում նշվում է, որ վերանայված ջրօգտագործման թույլտվությունների տրամադրումն իրականացվում է Կառավարության կողմից սահմանված ընթացակարգով, մինչդեռ հարկ է հստակեցնել՝ խոսքը ջրօգտագործման թույլտվությունների տրամադրման ընդհանուր կարգի մասին է թե վերանայումից հետո այդպիսի թույլտվությունները տրամադրվելու են այլ կարգով: 
	16. Նախագծի 22-րդ հոդվածով 1-ին մասի 1-ին կետով հղում է կատարվել Օրենսգրքի 33.1-ին հոդվածի 2-րդ մասի 5-րդ կետին, մինչդեռ հարկ է նկատել, որ Օրենսգրքի 33.1-ին հոդվածի 2-րդ մասը կետեր չունի:
	Միևնույն ժամանակ, անհրաժեշտ է Նախագծով հստակեցնել՝ որո՞նք են հանդիսանում ջրօգտագործման թույլտվության պայմանների փոփոխման դեպքերը: 
	17. Նույն հոդվածի 1-ին մասի 2-րդ կետում նշվում է Օրենսգրքի 33.1-րդ հոդվածի 1-ին մասով սահմանված ժամկետի մասին, մինչդեռ, հարկ է նկատել, որ Օրենսգրքի 33.1-րդ հոդվածի 1-ին մասով ժամկետներ նախատեսված չեն: 
	18. Նախագծի 23-րդ հոդվածով լրացվող նոր 2-րդ մասում «Օրինական հիմքեր» բառերից առաջ առաջարկում ենք լրացնել «Սույն օրենքի իմաստով» բառերը:
	19. Հաշվի առնելով, որ նույն մասում նշված հիմքերը 2-րդ մասի կետեր են՝ անհրաժեշտ է դրանց համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 7-րդ մասի պահանջներին, համաձայն որի՝ հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: 
	20. Նախագծի 23-րդ հոդվածով լրացվող 2-րդ մասի 1-ին կետում նշված՝ «անհաղթահարելի ուժի ազդեցության հետևանքով ստեղծված իրավիճակները (երկրաշարժը, ջրհեղեղը, հրդեհը, պատերազմը, ռազմական և արտակարգ դրություն հայտարարելը, քաղաքական հուզումները և այլն), որը չէին կարող կանխատեսել կամ կանխարգելել» ձևակերպումը խնդրահարույց է, իսկ ձևակերպումները՝ ոչ հստակ.
· նախ՝ նման ձևակերպման պարագայում ստացվում է, որ երկրաշարժը, ջրհեղեղը, հրդեհը, պատերազմը և մնացած նշվածները հանդիսանում են ոչ թե անհաղթահարելի ուժ այլ՝ դրա հետևանքով ստեղծված իրավիճակներ, 
· երկրորդ՝ ստացվում է Օրենսգրքի իմաստով օրինական հիմք է հանդիսանալու ոչ թե ինքնին անհաղթահարելի ուժը, այլ դրա հետևանքով ստեղծված իրավիճակը, ինչը ևս անհասկանալի է,
· երրորդ՝ կարծում ենք, որ «որը չէին կարող կանխատեսել կամ կանխարգելել» ձևակերպումը ևս ունի խմբագրման կարիք՝ հաշվի առնելով այն հանգամանքը, որ միայն դրանց՝ կանխարգելման կամ կանխատեսման անհնարինության առկայությունը բավարար չէ դա օրինական հիմք համարելու համար: Անհրաժեշտ է ընգծել նաև, որ այդպիսի իրավիճակները պետք է նաև ուղղակիորեն սահմանափակեն ջրօգտագործման թույլտվություն ունեցող անձի կողմից ջրօգտագործման իրավունքի իրացումը:
	21. Նույն մասի 2-րդ կետով նշած «լիազոր մարմնի եզրակացության հիման վրա առաջացած ժամանակավոր անաշխատունակության դեպքը» նախադասությունը ունի խմբագրման կարիք՝ հաշվի առնելով, որ ժամանակավոր անաշխատունակության դեպքը չի կարող առաջանալ եզրակացության հիման վրա, և անհասկանալի է կիրառված՝ «լիազոր մարմնի եզրակացություն» եզրույթը՝ հաշվի առնելով, որ ժամանակավոր անաշխատունակության դեպքում բժշկական հաստատությունների կողմից տրվում են ժամանակավոր անաշխատունակության թերթիկներ:
	Միևնույն ժամանակ, կարծում ենք անհրաժեշտ է քննարկել այդպիսի հիմքի նախատեսման նպատակահարմարությունը: Նույն դիտողությունը վերաբերելի է նաև 3-րդ հիմքին, այն է՝ դատարանի՝ օրինական ուժի մեջ մտած վճռով անձի դատապարտված և պատիժը կրելու հանգամանքը:
	22. Նախագծի 33-րդ հոդվածով շարադրվող 70.1-րդ հոդվածի համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներին, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Նույն դիտողությունը վերաբերելի է նաև Նախագծով լրացվող բոլոր նոր հոդվածներին:
	23. Նախագծի 24-րդ հոդվածով շարադրվող 36.1-րդ հոդվածի վերնագիրը անհրաժեշտ է համապատասխանեցնել բովանդակությանը՝ շարադրելով հետևյալ խմբագրությամբ՝ «Մակերևութային ջրային մարմնի գերազանց և լավ կարգավիճակի պահպանումը»:
	Միևնույն ժամանակ, անհրաժեշտ է հստակեցնել ի՞նչ կարգով, ու՞մ կողմից, ի՞նչ միջոցառումներ պետք է ձեռնարկվեն այդպիսի կարգավիճակի պահպանման համար՝ խուսափելու համար նման պարտականության՝ զուտ ձևական և հռչակագրային ձևակերպումներով նախատեսումից:
	24. Նախագծի 25-րդ հոդվածով լրացվող 4-րդ մասի կապակցությամբ հարկ ենք համարում նշել, որ անհրաժեշտ է կարգավորել, նաև այն դեպքերը, երբ անձն արդեն իսկ ունի ջրօգտագործման թույլտվություն:
	Առաջարկում ենք նաև Օրենսգրքով նախատեսել ջրահաշվիչ (ջրաչափիչ) սարքերի տեղադրման ողջամիտ ժամկետ:
	25. Հաշվի առնելով Նախագծի 27-րդ հոդվածով լրացվող 37.1.1-րդ հոդվածը՝ առաջարկում ենք ջրօգտագործողների համար այդպիսի պարտականության սահմանման դեպքում ջրային ռեսուրսների պահպանության դրամագլխին հատկացումներ կատարելու ջրօգտագործողի պարտականության մասով ևս լրացում կատարել Օրենսգրքի 32-րդ հոդվածի 1-ին մասում:
	26. Նախագծի 35-րդ հոդվածում «ռիսկերի» բառերից առաջ անհրաժեշտ է լրացնել «առաջացման» բառով՝ նկատի ունենալով Նախագծի 1-ին հոդվածով լրացվող՝ «հեղեղումների առաջացման ռիսկ» հասկացությունը: 
	Նույն դիտողությունը վերաբերելի է նաև Նախագծի 38-րդ հոդվածին: 
	Նախագծի 35-րդ հոդվածում «քարտեզների պահանջները» արտահայտությունը ունի խմբագրման կարիք. հավանաբար նկատի է ունեցվել քարտեզներին ներկայացվող պահանջները:
	27. Նախագծի 36-րդ հոդվածում «7-րդ կետը» բառերից առաջ լրացնել «2-րդ մասի» բառերով:
	28. Նախագծի 38-րդ հոդվածի 2-ին մասի 5-րդ կետը անհրաժեշտ է համապատասխանեցնել Նախագծի 33-րդ հոդվածով լրացվող 70.1-րդ հոդվածի 2-րդ մասին:  
	«Ջրի ազգային քաղաքականության հիմնադրույթների մասին» Հայաստանի Հանրապետության օրենքում փոփոխություններ և լրացում կատարելու մասին» Օրենքի նախագծի կապակցությամբ հարկ ենք համարում նշել հետևյալը.
	«Նորմատիվ իրավական ակտերի մասին» օրենքի 17-րդ հոդվածի 8-րդ մասի համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: 
	Նույն օրենքի 18-րդ հոդվածի 3-րդ մասի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը:
	Հաշվի առնելով, որ Նախագիծը հանդիսանում է «Ջրի ազգային քաղաքականության հիմնադրույթների մասին» օրենքում փոփոխություններ և լրացումներ նախատեսող իրավական ակտ՝ անհրաժեշտ է դրանում օրենքի անվանումը հիշատակելիս առաջնորդվել Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներով:
	Նույն դիտողությունը վերաբերելի է նաև ««Ջրի ազգային ծրագրի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծին:
	«Ջրի ազգային ծրագրի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) կապակցությամբ հարկ ենք համարում նշել հետևյալը. 
	1. Նախագծի 5-րդ հոդվածում «հավելվածի» բառերը փոխարինել «հավելվածով շարադրվող աղյուսակում» բառերով:
	 2. Նախագծի 6-րդ հոդվածով լրացվող 26.1-րդ հոդվածի 1-ին մասում «արտակարգ իրավիճակների կառավարման» բառերը առաջարկում ենք փոխարինել «արտակարգ իրավիճակների բնագավառում» բառերով:
	«Հայաստանի Հանրապետության հարկային օրենսգրքում լրացումներ և փոփոխություն կատարելու մասին» օրենքի նախագծի (այսուհետ՝ Նախագիծ)  կապակցությամբ հարկ ենք համարում նշել հետևյալը.
	1. Նախագծի 1-ին հոդվածով կատարվող լրացումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 33-րդ հոդվածի 3-րդ մասին, համաձայն որի՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
	Համապատասխանաբար փոփոխություն կատարելու անհրաժեշտություն կլինի նաև Նախագծի 4-րդ հոդվածում:
	2. Նախագծի 3-րդ հոդվածի 1-ին մասի 2-րդ կետով լրացվող նոր 4-րդ մասում առաջարկում ենք հանել «՝ Հայաստանի Հանրապետության ջրային օրենսգրքի համաձայն» բառերը:  
	 «Պետական տուրքի մասին» Հայաստանի Հանրապետության օրենքում  փոփոխություն և լրացումներ կատարելու մասին» օրենքի նախագծի (այսուհետ՝ Նախագիծ) կապակցությամբ հարկ ենք համարում նշել հետևյալը.
	1. Նախագծով տարանջատվել են մակերևութային և ստորերկրյա քաղցրահամ ջրերի օգտագործման թույլտվությունների ձեռքբերման համար նախատեսված պետական տուրքերի դրույքաչափերը, որի արդյունքում ստորերկրյա քաղցրահամ ջրերի օգտագործման թույլտվության տրամադրման համար սահմանվել է պետական տուրքի հետևյալ դրույքաչափերը՝ ֆիզիկական անձանց համար՝ բազային տուրքի 75-ապատատիկի չափով, իսկ իրավաբանական անձանց համար՝ բազային տուրքի 95-ապատատիկի չափով: Մինչդեռ, հարկ է նկատել, որ գործող կարգավորումներով, այդ թվում՝ ստորերկրյա քաղցրահամ ջրերի օգտագործման թույլտվությունների ձեռքբերման համար սահմանված պետական տուրքի դրույքաչափն է ֆիզիկական անձանց համար՝ բազային տուրքի չափով, իսկ իրավաբանական անձանց համար՝ բազային տուրքի 10-ապատիկի չափով: Ստացվում է՝ Նախագծով առաջարկվող դրույքաչափերը գործող կարգավորումներով նախատեսված դրույքաչափերից ավելի են՝ ֆիզիկական անձանց դեպքում 75, իսկ իրավաբանական անձանց դեպքում 9.5 անգամ:
	Նշվածի համատեքստում անդրադառնալով Նախագծին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումում բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի, բնույթը և ակնկալվող արդյունքի համապատասխան վերլուծությունները, ինչի արդյունքում հնարավոր չէ լիարժեք ձևով գնահատել Նախագծով սահմանված դրույքաչափերի ողջամտությունը:
	Ուստի, սահմանվող դրույքաչափերի մասով Նախագիծն ունի լրացուցիչ հիմնավորման կարիք:
	Նույն դիտողությունը վերաբերելի է նաև Նախագծի 2-րդ հոդվածով լրացվող՝ իրավունքի ձեռքբերման համար նախատեսված պետական տուրքի դրույքաչափին:
	2. Նախագծի 3-րդ հոդվածի 2-րդ մասում «1-ին հոդվածի» բառերից առաջ լրացնել «Սույն օրենքի» բառերը:
	
        «Վարչական իրավախախտումների վերաբերյալ օրենսգրքում (այսուհետ՝ Օրենսգիրք) լրացում և փոփոխություններ կատարելու մասին» օրենքի նախագծի (այսուհետ՝ Նախագիծ)  կապակցությամբ հարկ ենք համարում նշել հետևյալը. 
	Օրենսգրքի 23-րդ հոդվածի 1-ին մասի համաձայն՝ վարչական իրավախախտումներ կատարելու համար կարող են կիրառվել հետևյալ վարչական տույժերը`
	1) նախազգուշացում.
	1.1) տուգանային միավոր.
	2) տուգանք.
	3) վարչական իրավախախտում կատարելու գործիք կամ անմիջական օբյեկտ հանդիսացող առարկայի հատուցմամբ վերցնում.
	4) վարչական իրավախախտում կատարելու գործիք կամ անմիջական օբյեկտ հանդիսացող առարկայի բռնագրավում.
	4.1) տրանսպորտային միջոցներ վարելու իրավունքի կասեցում.
	5) հատուկ իրավունքից զրկում. 
	8) տնտեսական գործունեության կասեցում:
	Օրենսգրքի 24-րդ հոդվածի համաձայն՝ տուգանային միավորը, առարկաները հատուցմամբ վերցնելը և բռնագրավումը կարող են կիրառվել ինչպես իբրև հիմնական, այնպես էլ իբրև լրացուցիչ վարչական տույժեր. սույն օրենսգրքի 23 հոդվածի առաջին մասում թվարկված մյուս վարչական տույժերը կարող են կիրառվել միայն որպես հիմնական տույժեր:
	Մեկ վարչական իրավախախտման համար կարող է նշանակվել հիմնական կամ հիմնական ու լրացուցիչ տույժ:
	Օրենսգրքի վերոնշյալ կարգավորումներից բխում է, որ տուգանք և հատուկ իրավունքից զրկում տույժերը կարող են նշանակվել միայն որպես հիմնական տույժեր, ընդ որում՝ մեկ վարչական իրավախախտման համար կարող է նշանակվել միայն մեկ հիմնական տույժ: Մինչդեռ, Նախագծի 3-րդ հոդվածով նոր խմբագրությամբ շարադրվող 63.2-րդ հոդվածի 3-րդ մասով նախատեսված վարչական իրավախախտման համար նախատեսվում է տուգանք՝ սահմանված նվազագույն աշխատավարձի չորսհարյուրապատիկի չափով և ջրօգտագործման
թույլտվության ուժը կորցրած ճանաչում:
	Ուստի, Նախագծի նշված կարգավորումը չի բխում Օրենսգրքով՝ վարչական իրավախախտումների համար տույժերի նշանակման համար սահմանված ընդհանուր կարգավորումներից: 
	Միևնույն ժամանակ, առաջարկում ենք Նախագծի 3-րդ հոդվածով նոր խմբագրությամբ շարադրվող 63.2-րդ հոդվածի համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներին, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների:
	«Գործունեության իրականացման ծանուցման մասին» օրենքում լրացում կատարելու մասին» օրենքի նախագծի առնչությամբ առարկություններ և դիտողություններ չունենք:
	




1.Ընդունվել է։
Կատարվել է համապատասխան փոփոխություն։



2. Ընդունվել է։
Կատարվել է համապատասխան փոփոխություն։





3. Ընդունվել է։ 
Կատարվել է համապատասխան փոփոխություն։



4. Չի ընդունվել։
Նախագծի 5-րդ հոդվածով լրացվող 24-րդ կետում նշվում է, որ լիազոր մարմինը համակարգում է ջրային ռեսուրսների ոլորտում կլիմայի փոփոխության հարմարվողականության ծրագրի մշակման և իրականացման աշխատանքները։ Իսկ  կլիմայի փոփոխության հարմարվողականության ծրագրում ներառվելու են կլիմայի փոփոխության նկատմամբ ջրային ռեսուրսների հարմարվողականության միջոցառումներ։ Միաժամանակ, Կառավարության 2021թ. մայիսի 13-ի «Կլիմայի փոփոխության հարմարվողականության ազգային գործողությունների ծրագիրը և 2021-2025 թվականների միջոցառումների ցանկը հաստատելու մասին» N 749-Լ որոշման հավելվածով հաստատված է «Ջրային ռեսուրսների ոլորտում կլիմայի փոփոխության հարմարվողականության ծրագիրը հաստատելու մասին» Կառավարության որոշման նախագծի մշակման պահանջ։ Ուստի վերոնշյալ որոշման անվանումը ներառվել է նախագծում առանց փոփոխության՝ դրա մշակման համար իրավական հիմքի ապահովման նպատակով՝ համաձայն Հայաստանի Հանրապետության Սահմանադրության 6-րդ հոդվածի 2-րդ մասի ։ 
5.Չի ընդունվել։
«Համապարփակ» բառը 10-րդ հոդվածի վերջին պարբերության տրամաբանության մեջ չի տեղավորվում։

6. Ընդունվել է։
Նախագիծը լրամշակվել է և 10-րդ հոդվածը հանվել է։








7. Ընդունվել է։
Կատարվել է համապատասխան լրացում։




























8.Ընդունվել է։
Կատարվել է համապատասխան փոփոխություն։

















9. Ընդունվել է։
Կատարվել է համապատասխան փոփոխություն։










10. Ընդունվել է։
Կատարվել է համապատասխան փոփոխություն։
Վերայնայման դրույթի հետ կապված այլ կարգավորումներ կնախատեսվեն ՀՀ կառավարության 2003 թ. մարտի 7-ի N218-ն որոշմամբ։

11. Չի ընդունվել։
Համաձայն ՀՀ ջրային օրենսգրքի (այսուհետ՝ Օրենսգիրք) 30.2-րդ հոդվածի 1-ին մասի 1-ին կետի՝ Հայաստանի Հանրապետության ամբողջ տարածքում կամ դրա մի մասում սակավաջրության կամ երաշտի մասին կառավարության որոշումն ուժի մեջ մտնելու պահից՝ հաշվի առնելով ջրօգտագործման գերակայության ապահովումը։
Իսկ համաձայն Օրենսգրքի 92-րդ հոդվածի՝ Սակավաջրության կամ երաշտի մասին ընդունված որոշումը ներառում է՝
1) ջրային ռեսուրսների հետ կապված գործողությունների սահմանափակում.
2) սակավաջրության կամ երաշտի հայտարարված տարածքներում ջրային ռեսուրսների օգտագործման չափավորում կամ սահմանափակում.
12. Չի ընդունվել։
Համաձայն Օրենսգրքի 10-րդ հոդվածի՝ ջրօգտագործման թույլտվություն տալիս է Ջրային ռեսուրսների կառավարման և ապահպանության մարմինը, ուստի տրամաբանական է, որ ջրօգտագործման թույլտվությունը վերամնայվելու է  թույլտվություն տրամադրող մարմնի կողմից։
13. Ընդունվել է։
Կատարվել է համապատասխան փոփոխություն։




















14. Ընդունվել է։
 Կատարվել է համապատասխան փոփոխություն։


15. Ընդունվել է։
Սույն փաթեթի ընդունումից հետո լրացում կկատարվի ՀՀ կառավարության 2003 թվականի մարտի 7-ի N 218-Ն որոշման մեջ։





16. Ընդունվել է։
 Կատարվել է համապատասխան փոփոխություն։


Պարզաբանում։ Ջրօգտագործման թույլտվության պայմանների փոփոխում են համարվում Օրենսգրքի 32-րդ հոդվածով սահմանված ջրօգտագործման թույլտվության պայմանների փոփոխությունները։
17. Ընդունվել է։
 Կատարվել է համապատասխան փոփոխություն։



18. Ընդունվել է։
 Կատարվել է համապատասխան փոփոխություն։

19. Ընդունվել է։
 Կատարվել է համապատասխան փոփոխություն։






20. Ընդունվել է։
 Կատարվել է համապատասխան փոփոխություն։

























21. Ընդունվել է։
 Կատարվել է համապատասխան փոփոխություն։















22. Մասնակի է ընդունվել։
Փոփոխությունները կատարվել են համաձայն «Նորմատիվ իրավական ակտերի մասին» օրենքի 34-րդ հոդվածի 3-րդ մասի պահանջներին համապատասխան, իսկ լրացվող նոր հոդվածները՝ համաձայն օրենքի 14-րդ հոդվածի 3-րդ մասի պահանջների։






23. Ընդունվել է։
 Հոդվածի վերնագրում կատարվել է համապատասխան փոփոխություն։


Պարզաբանում։ Համապատասխան կարգավորումներ տրված են Նախագծի 31-րդ հոդվածով լրացվող Օրենսգրքի 68.1-րդ հոդվածով։




24. Ընդունվել է։ 
Կատարվել է համապատասխան լրացում։





25. Ընդունվել է։ 
Կատարվել է համապատասխան լրացում։





26. Ընդունվել է։ 
Կատարվել են համապատասխան լրացումներ։









27.  Ընդունվել է։ 
Կատարվել է համապատասխան լրացում։
28.  Ընդունվել է։ 
Կատարվել է համապատասխան փոփոխություն։








Ընդունվել է։ 
Կատարվել է համապատասխան փոփոխություն։















Ընդունվել է։ 
Կատարվել է համապատասխան փոփոխություն։







1. Ընդունվել է։ 
Կատարվել է համապատասխան փոփոխություն։

2. Ընդունվել է։ 
Կատարվել է համապատասխան փոփոխություն։






1. Չի ընդունվել։
Լրացումը կատարված է համաձայն «Նորմատիվ իրավական ակտերի մասին» օրենքի 34-րդ հոդվածի 3-րդ մասի պահանջներին համապատասխան։







2. Չի ընդունվել։
Պահպանվել է որոշակիության սկզբունքը։







1. Մասնակի է ընդունվել։
Պահպանված է նորմատիվ իրավական ակտի ընդունման հիմնավորման ճիշտ կառուցվածքը և բովանդակությունը, ինչպես նաև նպատակը: Այնուամենայնիվ, ներկայացվել են լրացուցիչ հիմնավորումներ:






































2. Ընդունվել է։
Կատարվել է համապատասխան լրացում։






Ընդունվել է։
























Ընդունվել է։
Կատարվել է համապատասխան փոփոխություն։













Ընդունվել է։
Կատարվել է համապատասխան փոփոխություն։





 
     Ընդունվել է։




